
ИШЛАБ ЧИҚИЛГАН ИММУНОКОРРЕКТИВ МОДИФИКАЦИЯЛАНГАН 

КОМПЛЕКС ДАВО НАТИЖАСИДА ВИТИЛИГО БИЛАН КАСАЛЛАНГАН 

БЕМОРЛАРДА СИТОКИН ПРОФИЛ КЎРСАТКИЧЛАРИНИНГ ДИНАМИКАСИ 

Абдурахманов М.М. https: orcid.org/0000-0001-8394-5453 

Латипов И.И. https: orcid.org/0000-0002-7981-4087 

Абу али ибн Сино номидаги Бухоро давлат тиббиёт институти Ўзбекистон, Бухоро ш., 

А.Навоий кўчаси. 1 Тел: +998 (65) 223-00-50 e-mail: info@bsmi.uz 

 Резюме

2020 йилдан 2023 йилгача бўлган даврда Витилигонинг иккита клиник шакли билан

касалланган 118 нафар (I гуруҳ (асосий гуруҳ) n=60, II группа (таққослаш гуруҳи) n=58) 

беморда тадқиқот ўтказилди. Тадқиқот иккала жинсдаги беморларни ҳам ўз ичига қамраб 

олди: 66 аёл ва 52 эркак, 18 ёшдан 75 ёшгача (ўртача ёши 38,5 ± 6,8 йил). Иммунологик 

текширувлар учун назорат гуруҳи 20 нафар соғлом донорлардан иборат эди. 

Иммуноглобулинларнинг асосий учта синфи иммуноглобулин А, М ва Г ларнинг қон 

зардобида концентрациясини аниқлаш Манчини (1963) бўйича анъанавий радиал 

иммунодиффузия усули билан амалга оширилди. Яллиғланиш жараёнига иштирок 

этаётган ситокинларнинг қон плазмасидаги ТНФ-α, ИЛ-2, ИЛ-6, ИЛ-8, ИЛ-10 таркибига 

қараб баҳоланди. I гуруҳдаги ИЛ-8/ИЛ-10 ва ТНФ- α/ИЛ-10 нисбатининг ўртача 

концентрацияси мос равишда 3,5±0,4 пг/мл ва 1,2± 0,4 пг/мл ни ташкил этди ва II гуруҳ 

кўрсаткичларга (4,1± 0,12пг/мл ва 1,98±0,4 пг/мл (р<0,05)) қараганда статистик жиҳатдан 

сезиларли даражада паст эди. 

Калит сўзлар: витилиго, иммунокорректив комплекс терапия, эксимер лазер, УФБ-

терапия 

ДИНAМИКA ПOКAЗAТEЛEЙ ЦИТOКИНOВOГO ПРOФИЛЯ У БOЛЬНЫХ 

ВИТИЛИГO В РЕЗУЛЬТАТЕ ЛEЧEНИЯ РАЗРАБОТАННОЙ МОДИФИЦИРОВАННОЙ 

ИММУНОКОРРИГИРУЮЩЕЙ КОМПЛЕКСНОЙ ТЕРАПИЕЙ 

Абдурахманов М.М. https: orcid.org/0000-0001-8394-5453 

Латипов И.И. https: orcid.org/0000-0002-7981-4087 

Бухарский государственный медицинский институт имени Абу Али ибн Сины, Узбекистан, г. 

Бухара, ул. А. Навои. 1 Тел: +998 (65) 223-00-50 e-mail: info@bsmi.uz 

 Резюме

За период с 2020 по 2023 гг обследовано 118 пациентов (Группа I (основная группа) n=60,

Группа II (группа сравнения) n=58) с больных с двумя клиническими формами витилиго В 

исследование были включены пациенты обоих полов: 66 женщин и 52 мужчин, в возрасте 

от 18 до 75 лет (средний возраст 38,5 ± 6,8 лет). Контрольная группа, для 

иммунологических исследований состояла из 20 здоровых доноров. Определение 

концентрации в сыворотке крови иммуноглобулинов основных трех классов А, М и G 

проводили общепринятым методом радиальной иммунодиффузии по Манчини (1963). 

Участие цитокинового звена воспаления оценивалось по данным содержания в плазме 

крови TNF-α, IL-2, IL-6, IL-8, IL-10. Срeдниe знaчeния кoнцeнтрaций IL-8/IL-10 и TNF-α/IL-

10 в Группе I сoстaвили 3,5± 0,4 пг/мл и 1,2 ± 0,4 пг/мл сooтвeтствeннo стaтистичeски 

дoстoвeрнo были ниже, чем Группы II (4,1± 0,12пг/мл и 1,98± 0,4 пг/мл (р<0,05)). 

Ключевые слова: витилиго, иммунокорригирующая комплексная терапия, эксимерный 

лазер, УФБ-терапия 

DYNAMICS OF CYTOKINE PROFILE INDICATORS IN PATIENTS WITH VITILIGO AS 

A RESULT OF TREATMENT WITH THE DEVELOPED MODIFIED 

IMMUNOCORRECTIVE COMPLEX THERAPY 

Abdurakhmanov М.М. https: orcid.org/0000-0001-8394-5453 

Latipov I.I. https: orcid.org/0000-0002-7981-4087 

Bukhara State Medical Institute named after Abu Ali ibn Sina Uzbekistan Bukhara, A.Navoi st. 1 

Tel: +998(65) 223-00-50 e-mail: info@bsmi.uz 

 Resume

For the period from 2020 to 2023, 118 patients (Group I (main group) n=60, Group II

(comparison group) n=58) from patients with two clinical forms of vitiligo were examined. The 

study included patients of both sexes: 66 women and 52 men, aged 18 to 75 years (mean age 38.5 ± 

6.8 years). The control group for immunological studies consisted of 20 healthy donors. 

Determination of the concentration of immunoglobulins in the blood serum of the main three 

classes A, M and G was carried out by the conventional method of radial immunodiffusion 

according to Mancini (1963). Participation of the cytokine link of inflammation was assessed 

according to the content of TNF-α, IL-2, IL-6, IL-8, IL-10 in blood plasma. The mean 

concentrations of IL-8/IL-10 and TNF-α/IL-10 in Group I were 3.5± 0.4 pg/mL and 1.2± 0.4 

pg/mL, respectively, were statistically significantly lower than Groups II (4.1± 0.12 pg/ml and 1.98± 

0.4 pg/ml (p<0.05)). 

Keywords: vitiligo, immunocorrective complex therapy, excimer laser, UVB therapy 

Долзарблиги 

 итилиго - келиб чиқиши аниқ бўлмаган  терининг   орттирилган  касаллиги  бўлиб,  у  тери В    қопламасининг маълум соҳаларида меланоситларнинг парчаланиши ҳисобига 

пигментациянинг йўқолиши билан тавсифланади [1,4,11, 20, 23, 25, 28]. Витилиго орттирилган 

гипомеланоз деб тавсифланади, кўпинча носимметрик, терида оқ доғлар пайдо бўлиши билан 

юзага келиб, улар эпидермал меланоситлар фаолиятининг бузилиши ва шу билан бир қаторда 

соч фолликулалари фаолиятининг бузилиши сабабли вақт ўтиши билан катталашади. Жаҳон 

соғлиқни сақлаш ташкилоти (ЖССТ) берган маълумотларига кўра, витилиго билан касалланган 

беморлар бутун дунё аҳолининг 2% дан ортиғини ташкил этади, жанубий мамлакатлар ва 

минтақаларда эса 3-4% ни ташкил қилади [5, 13, 15, 4, 27]. Витилиго билан касалланиш 

Марказий Осиёда энг юқори кўрсатгичларга эга ва айрим ҳудудларда 10% га етади [2 ,3]. 

Витилигонинг этиологияси ва патогенези ҳанузгача тўлиқ ўз исботини топмаган. Касаллик 

келиб чиқиши кўп омилли бўлиб, экзоген ва эндоген омиллар витилигонинг ривожланишида 

муҳим рол ўйнайди. Ташқи триггер омилларга стресс, механик шикастланиш ва тери 

бутунлигининг бузилиши (Коебнер феномени), меъёридан ортиқча кучли ултрабинафша 

нурлар таъсири ва кимёвий моддаларни киритишимиз мумкин. Эндоген омиллардан айниқса, 

соматик ва юқумли касалликлардан (аутоиммун тироидит, қизил югурук, ревматоид артрит, 

жигар юқумли ёки токсик келиб чиқадиган ўткир ва сурункали касалликлари, гелментозлар) 

пигмент ҳосил қилувчи меланоцитларнинг функсиясига кўпинча салбий таъсир қилувчи дори-

дармонларни қабул қилиш қайд этилади. 

Меланоцитларнинг зарарланишига жавобан, табиий киллер ҳужайралар ва яллиғланишга 

қарши оқсиллар фаоллашгани натижасида , айниқса, иссиқлик зарбаси оқсиллари (HSP- heat 

shock proteins), шунингдек яллиғланишга қарши ситокинлар, уларнинг асосийлари ИЛ-1 β, ИЛ-

6 ва ИЛ-8кўпаяди [6, 14,13]. Витилиго ўчоқлари атрофида яллиғланиш муҳитнинг шаклланиши 

маҳаллий яллиғланиш ситокинлари TNF-α, IL-1, IL-6, IL-8 ва билвосита - IFN- γ лар 

даражасининг ошиши билан, шунингдек переферик қон зардобида ИЛ-6 ва ИЛ-2 даражасининг 

ошиши орқали кўрсатилади [15, 27]. Ситокинлар секрецияси орқали амалга ошириладиган 

кератиноцитлар (IL-1, TNFα) ва меланоцитлар (ИЛ-1) нинг дерегуляцияси маҳаллий 

иммунитет реакциясининг пайдо бўлишига олиб келиши мумкин. 

Витилигода физиотерапеврик муолажалар орасида танланган энг асосий усул тор тармоқли 

УВБ фототерапия ҳисобланади. Тўлқин узунлиги 311 нм бўлган ултрабинафша Б спекторининг 

таъсир қилиш механизми ИЛ-10 ишлаб чиқаришни рағбатлантиришдан иборат бўлиб, бу 

тартибга солувчи Т-лимфоцитлар дифференсиациясини келтириб чиқаради [14, 16, 12, 29]. 

Сўнгги пайтларда эксимер лазер амалиётга кенг қўлланилиб келинаётган усуллардан бири 

бўлиб, бу витилигони даволашнинг тўлқин узунлиги 308 нм бўлган монохроматик нурланишни 

беради инновацион усулларидан биридир. Уни қўллаш вақтидаги репигментациянинг юзага 

келиш механизми нурланишнинг тери лимфоцитларига иммуносупрессив таъсири, шунингдек 

меланоцитларнинг пролифератив кўпайиши ва етук меланосомаларнинг дендритлар бўйлаб 

атрофдаги кератиноцитларга ўтказилиш жараёнининг қўзғатувчи таъсири билан боғлиқ. 

Витилиго билан касалланган беморларда эксимер лазерининг ултрабинафша нурларини қўллаш 

самарадорлиги бўйича аллақачон катта тажриба тўпланган [17,18, 19, 21,24, 22, 26]. 

Шундай қилиб, витилигонинг даволашдаги барча турли-туман усулларга қарамасдан, 

уларнинг натижадорлиги касалликнинг тури ва жойлашган жойига қараб жуда фарқ қилади ва 

шунинг учун ушбу касалликни даволашнинг янги инновацион усулларини ишлаб чиқиш ва 

клиник амалиётда синовлардан ўтказиш зарурати туғдиради. Ушбу усуллардан бири бу аниқ 

иммунокорректив таъсирга эга бўлган дори воситаларини танлаш ва шунингдек, токсик ва 

бошқа салбий оқибатларга эга бўлмаган, қўлланиладиган терапевтик дозалар оралиғида юқори 

фаолликка эга бўлган танлов препарати билан даволашдан иборат. Тиббиёт амалиётида 

иммунокорректор сифатида ишлатиладиган пентаксофиллин ва дексаметазон бугунги кунда 

ушбу талабларга жавоб беради. 

Чет эл адабиётларида ҳам комбинацияланган фототерапиядан фойдаланиш бўйича 

маълумотлар кам - тор диапазонли УФБ - терапия тўлқин узунлиги 311 нм ва тўлқин узунлиги 

308 нм бўлган эксимер лазерни пентаксофиллин билан, тизимли минипулс терапия 

дексаметазон ва маҳаллий даво сифатида 0,1 % мазь такролимусдан фойдаланиш. Ушбу 

тадқиқотда витилиго билан касалланган беморлар учун комбинацияланган даволаш сифатида 

ўзгартирилган иммунокорректив комплекс терапиянинг самарадорлиги ва хавфсизлигини 

баҳолашга ҳаракат қилинди.  

Тадқиқот мақсади: Витилигонинг турли шакллари билан касалланган беморларда ишлаб 

чиқилган модификацияланган иммунокорректив комплекс даво натижасида витилиго билан 

касалланган беморларда ситокин профил кўрсаткичларининг динамикасига таъсирини 

баҳолаш. 

Материал ва усуллар 

Тадқиқотимизда 2020 йилдан 2023 йилгача бўлган даврда витилигонинг турли клиник 

шакли билан касалланган 118 нафар (I гуруҳ (асосий гуруҳ) n=60, II группа (таққослаш гуруҳи) 

n=58) беморда тадқиқот ўтказилди. Барча беморларда умумий клиник ва иммунологик 

текширувлар ўтказилди. Даводан олдин ва кейин турли органлар ва системаларнинг 

биргаликдаги патологиясини аниқлаш учун беморлар бир қатор умумий клиник текширувлари 

ўтказилди ва аниқланган патологик ҳолатлар тегишли мутахассисликлар бўйича маслаҳатлар 

олинди. Биргаликда келаётагн ёндош касалликлар ва қарши кўрсатмаларни истисно қилиш 

мақсадида қуйидаги текширувлар ўтказилди: умумий клиник ва қоннинг биокимёвий 

таҳлиллар, умумий сийдик таҳлиллари, инструментал текширувлар (қалқонсимон без, қорин 

бўшлиғи органлари, буйраклар, тос аъзоларининг ултратовуш текшируви, 

электрокардиография (ЭКГ), агар эҳтиёж туғиладиган бўлса, беморларга терапевт, 

эндокринолог, гинеколог (уролог) ва бошқа мутахассислар томонидан маслаҳатлар берилди. 

Иммуноглобулинларнинг асосий учта синфи иммуноглобулин А, М ва Г ларнинг қон 

зардобида концентрациясини аниқлаш Манчини (1963) бўйича анъанавий радиал 

иммунодиффузия усули билан амалга оширилди. Реакция ўзига хос иммуноглобулинга қарши 

плазмасида антитела бўлган агарли гел билан қопланган шиша пластинкада амалга оширилди. 

Яллиғланиш жараёнига иштирок этаётган ситокинларнинг қон плазмасидаги ТНФ-а, ИЛ-2, 

ИЛ-6, ИЛ-8, ИЛ-10 таркибига қараб баҳоланди, тест тизимлари ООО «Протеин контур» (Санкт-

Петербург) ёрдамида фермент билан боғлиқ иммуносорбент таҳлили билан аниқланди. ООО 

Протеиновйъ Контоур (Санкт-Петербург). Бир гуруҳ соғлом одамлар текширилганда қуйидаги 

ИЛ-2 (14,9±2,53 пг/мл), ИЛ-6 (10,9±2,1 пг/мл) ИЛ-8 (27,8±12,4 пг/мл), ИЛ-10 (11,03±2,9 пг/мл) 

ва ТНФ-α (8,96±2,3 пг/мл ) қон зардобидаги ўртача кўрсаткичлар олинди. 

1-гуруҳдаги (асосий гуруҳ) (n=60) беморларга комбинацияланган фототерапия - 311 нм 

тўлқин узунлигидаги тор диапазонли УВБ терапияси ва тўлқин узунлиги 308 нм бўлган 

эксимер лазер ва бунга қўшимча равишда пентаксофилиннинг суткалик 1200 мг (400 мг 3 маҳал 

3 ой давомида) дозаси билан минипулс кортикостероид терапияси (дексаметазон оғиз орқали 5 

мг - ҳафтада 2 кун 3 ойдан 6 ойгача) малҳам такролимус 0,1% билан маҳаллий (3 ойдан 6 

ойгача) даво ўтказилди. 

2-гуруҳда (таққослаш гуруҳи) (n=58) беморларга комбинацияланган фототерапия - 311 нм 

тўлқин узунлигидаги тор диапазонли УВБ терапияси ва тўлқин узунлиги 308 нм бўлган 

эксимер лазер ва 0,1% такролимус малҳами билан маҳаллий (3 ойдан 6 ойгача) даво ўтказилди. 

Иккала гуруҳдаги беморлар қабул қилган фототерапия курси 20 ҳафтадан ортиқ давом этмади. 

311 нм УВБ нурлари билан фототерапия ҳафтасига 3 марта ўтказилди. Беморларда минимал 

эритематоз доза аниқланмасдан фототерапия бошланди. Дастлабки доз 0,05-0,1 Ж / см2 ни 

ташкил этди, сўнгра терининг ултрабинафша нурига реакциясига қараб эритема юзага 

келмаганида 0,1 Ж / см2 га кўтарилди. Фототерапия учун узун ва ўрта тўлқин узунлиги 

диапазонларида ишлайдиган люминесцент лампалар билан жиҳозланган умумий нурланиш 

кабинасидан (Kernel UV Phototherapy, MSLKN05 UVB/UVA 311 nm, Xitoy) фойдаланилган. 

Кабинанинг тузилиши УБ нурларининг (УВА, УВБ, УВА + УВБ, УВБ 311 нм) тана терисининг 

бутун сатхи бўйлаб бир текис тақсимланишини таъминлайди. Кабина эшугининг ташқи 

томонида мониторли датчиклар ўрнатилган бўлиб, улар ҳар қандай спектрда бўлгани каби УВ 

нурланишининг интенсивлигини назорат қилиш ва ҳисобга олиш имконини беради. 

Эксимер лазер қурилмаси 3,2 см2 ўлчамдаги майдонга эга соҳа нурланишини ташкил 

этадиган қулай нозул билан жиҳозланган. Лазер 2-3 мЖ/см2 (радиацион бошнинг ўлчами 2,3 х 

2,3 мм) юқори интенсивликдаги нурланиш ҳосил қилади. Импулснинг такрорланиш тезлиги 

200 Гц гача, импулс давомийлиги 30 нс. Бу турдаги фототерапия амалиёти ҳафтада 2 марта 

ўтказилди. Зарарланган ўчоқларар ташқарисидаги терига минимал эритематоз дозани (МEД) 

аниқлагандан сўнг бошланди. МEД тестни аниқлаш учун дастлаб 6 та нуқта белгиланади ва 3 х 

3 см2 ўлчамдаги нозул билан нурлантирилгандан сўнг 48 соат ўтиб баҳоланади. МEД тест 

дастлаб ҳосил бўлган эритема биринчи бўлиб аниқланган ҳудуд бемор учун индивидуал 

белгиланган доза ҳисобланади. 

Натижа ва таҳлиллар 

Биз витилигонинг турли шакллари билан касалланган 118 нафар беморда комплекс даво 

ўтказдик. Тадқиқотдаги барча беморлар икки гуруҳга бўлинган:  

I гуруҳдаги (асосий гуруҳ) (n=60) витилиго билан касалланган беморлар комбинацияланган 

фототерапия - тор диапазонли 311 нм тўлқин узунликдаги УВБ терапия ва 308 нм эксимер 

лазер терапияси ва қўшимча равишда суткалик дозаси 1200 мг пентоксифилин, минипулс 

кортикостероид терапия (дексаметазон 5 мг - ҳафтасига 2 кун 3 ойдан 6 ойгача) ва маҳаллий 

0,1% такролимус малҳами билан даво муолажалари ўтказилди. 

II гуруҳ (таққослаш гуруҳи) (n=58) беморлари комбинацияланган фототерапия - тор 

диапазонли 311 нм тўлқин узунлигидаги УВБ терапия ва 308 нм тўлқин узунлигидаги эксимер 

лазер терапия ва 0,1% такролимус малҳамини маҳаллий суриш муолажаларини қабул қилишди.  

Даволаш бошланишидан олдин яллиғланиш ва яллиғланишга қарши ситокинларнинг (ИЛ-8 / 

ИЛ-10 ва ТНФ-а / ИЛ-10) ўзаро нисбати натижасига кўра яллиғланишга қарши компонент 

сезиларли даражада устунлик қилди, бу витилиго билан касалланган беморларда фаол 

патологик жараён бораётганлигидан дарак беради. Ўтказилган комплекс даводан сўнг ушбу 

ситокинларнинг ўзаро нисбатида ҳам ижобий тенденция мавжуд. 

Ишлаб чиқилган модификацияланган иммунокорректив комплекс даво ўтказилишидан 

олдин ва кейин яллиғланишга қарши ва яллиғланиш ситокинларга нисбатан динамика (пг / мл) 

I гуруҳ (n=22) II гуруҳ (n=21) Назорат гуруҳи 

(n=20) 

Даводан 

олдин 

Даводан 

кейин 

Даводан олдин Даводан 

кейин 

IL -8  / IL-10 15,1+ 0,1 3,5+0,4  11,2 0,5 4,1+0,12 2,3±0,14 

TNF-α/ IL-10 9,51±0,5 1,2 +0,4  6,07 0,6 1,98+0,4 0,79±0,7 

Назорат гуруҳидаги соғлом одамларнинг кўрсаткичларидан II гуруҳ кўрсаткичлари ўртасидаги фарқ 

сезиларли даражада эди (p> 0,05) ва I гуруҳдаги эксимер лазер 308 нм ва УВБ 311 нм комбинацияланган 

фототерапия, пентаксофилин, дексаметазон ва 0,1% такролимус малҳами билан маҳаллий даво 

ўтказилган беморларнинг кўрсаткичлардан статистик жиҳатдан сезиларли даражада фарқ қилмади. 

Ишлаб чиқилган модификацияланган иммунокорректив комплекс даво ўтказилишидан олдин ва 

кейин мос равишда яллиғланиш ва яллиғланишга қарши ситокинлар ўртасидаги ўзаро нисбатининг 

динамикаси. 

Шуни таъкидлаб ўтиш керакки, тадқиқотда ўрганилаётган иммунологик кўрсаткичларнинг 

динамикаси касаллик кечиш жараёнининг клиник динамикаси билан узвий боғлиқ ва витилиго 

ривожланишидаги қисқа вақт давомийлигини (5 йилгача) аниқ ифода этган беморларни қамраб олган. 

Шундай қилиб, ишлаб чиқилган модификацияланган иммунокорректив комплекс даво фонида витилиго 

билан касалланган беморларда касаллик кечиш жараёнининг кўп ҳолларда барқарорлаштиришга ва 

ситокин ҳолатини нормаллаштиришга олиб келди. 

Хулоса 
Ишлаб чиқилган иммунокорректив модификацияланган комплекс даво I гуруҳдаги ИЛ-8/ИЛ-10 ва 

ТНФ- α/ИЛ-10 нисбатининг ўртача концентрацияси мос равишда 3,5±0,4 пг/мл ва 1,2± 0,4 пг/мл ни 

ташкил этди ва II гуруҳ кўрсаткичларга (4,1± 0,12пг/мл ва 1,98±0,4 пг/мл (р<0,05)) қараганда статистик 

жиҳатдан сезиларли даражада паст эканлиги даво усулининг самарадорлигидан дарак беради. 

